
Fáiltím roimh fhoilsiú ar Ráiteas Straitéise 
2023-2026 a chuir Ard-Rúnaí na Roinne 
Coimirce Sóisialaí faoi mo bhráid. Tugann 
sé creat don chlár uaillmhianach oibre 
atá le déanamh thar na trí bliana amach 
romhainn. Leanfaidh an Straitéis nua seo 
ag tacú le cur i bhfeidhm na dtosaíochtaí 
atá leagtha amach sa Chlár don Rialtas 
– Ár dTodhchaí Comhroinnte. 

Tá a fhios agam go bhfuil an Straitéis seo mar 
thoradh ar chomhairliúchán fairsing agus 
ba mhaith liom buíochas a ghabháil le gach 
duine a chuir aighneachtaí isteach.
 
Mar Rialtas, táimid i gcónaí ag díriú ar na 
gealltanais fadréimseacha atá sa Chlár don 
Rialtas a sheachadadh ar son mhuintir na 
hÉireann. Ní mór dó leanúint ar aghaidh ag 
freagairt do na dúshláin costais mhaireachtála 
atá ann faoi láthair agus leanúint de 
thacaíocht a sholáthar dóibh siúd atá ag 
teitheadh ón gcogadh san Úcráin.
 
Déantar díreach faoi bhun 90 milliún 
íocaíocht aonair le faighteoirí leasa 
shóisialaigh gach bliain agus tá thart ar 4 
mhilliún éileamh aonair á bpróiseáil. Mar 
Roinn, tá sé mar thosaíocht againn ár 
n-acmhainní a dhíriú ar leas na sochaí, chun 
bochtaineacht agus díothacht a laghdú, chun 
cuimsiú gníomhach a chur chun cinn agus 
chun cabhrú le daoine rochtain a fháil ar 
fhostaíocht agus a chothú. Léiríonn sé seo 
gurb í an Roinn, chomh maith le bheith ar an 
soláthraí íocaíochta is mó sa Stát, an soláthraí 
is mó seirbhísí fostaíochta freisin. I bhfianaise 
fhairsinge agus scála a cuid oibríochtaí, bíonn 

baint ag an Roinn, ar bhealach amháin nó ar 
bhealach eile, le saol gach duine sa Stát.

Ní fhéadfaimis é seo a dhéanamh 
gan tiomantas ár bhfoirne agus ár 
gcomhpháirtithe seirbhíse lena n-áirítear 
An Post, na Coimisinéirí Ioncaim, Pobal, 
urraitheoirí Fostaíochta Pobail agus na 
Comhpháirtithe Intreo - an tSeirbhís 
Fostaíochta Ceantair Áitiúil agus soláthraithe 
na Seirbhíse Fostaíochta Náisiúnta. Ba mhaith 
liom freisin aitheantas a thabhairt d’ionchur 
na n-eagraíochtaí pobail agus deonacha 
agus na ngrúpaí abhcóideachta a chuireann 
tacaíocht ríthábhachtach ar fáil i seachadadh 
shainordú na Roinne. Buailim le go leor acu 
ag an bhfóram Réamh-Bhuiséid agus ag an 
bhfóram um Chuimsiú Sóisialta.
 
Ba mhaith liom an deis seo a thapú chun 
aitheantas a thabhairt d’fhoireann na Roinne 
seo agus ómós a thabhairt dóibh. Léiríonn a 
bhfreagairt, ní amháin ar na dúshláin reatha, 
ach forbairt agus oibriú leanúnach an réimse 
scéimeanna agus seirbhísí a chuirtear ar 
fáil, go soiléir éiteas agus aclaíocht láidir na 
seirbhíse poiblí sa Roinn seo.
 
Táim ag tnúth le bheith ag obair go dlúth leis 
an Ard-Rúnaí, leis an mBord Bainistíochta 
agus le foireann na Roinne chun an Straitéis 
seo a sheachadadh.

Heather Humphreys TD
An tAire Coimirce Sóisialaí

Réamhrá an Aire

Thar shaolré an Ráitis Straitéise a bhí againn 
roimhe seo, thug an Roinn aghaidh ar 
dhúshláin nach bhfacthas riamh cheana, ar 
dtús, ón ngéarchéim sláinte poiblí de bharr 
Covid-19 agus ina dhiaidh sin na dúshláin 
leanúnacha de bharr an chogaidh san Úcráin 
agus an méadú ar chostais mhaireachtála.

Tháinig ardú freisin ar leibhéal an éilimh 
ar ár gcroísheirbhísí, agus tháinig méadú 
60% ar an meán ar iarratais ar fud ár 
bpríomhscéimeanna go léir i gcomparáid 
le 2021 agus breis agus 20% i gcomparáid 
le leibhéil réamhphaindéimeach. Bhí 
infheistíocht i seachadadh seirbhíse ar líne 
agus digiteach ríthábhachtach le cur ar ár 
gcumas freagairt don éileamh seo.

I gcomhthreo leis an ualach oibre oibriúcháin 
seo a bhainistiú, tá clár oibre athchóirithe 
curtha chun cinn go gníomhach ag an Roinn, 
go háirithe i bpinsin, i scéimeanna aois oibre 
agus i scéimeanna a thacaíonn le teaghlaigh 
agus le leanaí, lena n-áirítear scéim na mbéilí 
scoile saor in aisce. Tríd is tríd, tá dul chun 
cinn suntasach déanta chun na gealltanais 
faoin gClár don Rialtas a chur chun cinn. 

Is é cuspóir na straitéise seo ná cur leis 
na héachtaí sin. Chuige sin, tá an Roinn 
tiomanta do shármhaitheas eagraíochtúil agus 
leanfaidh sí de bheith ag tacú le nuálaíocht 
inbhuanaithe sa chaoi a gcuirimid ár seirbhísí 
ar fáil agus ag an am céanna ár misean, 
cuimsiú gníomhach agus rannpháirtíocht sa 
tsochaí a chur chun cinn, ar thús cadhnaíochta 
i ngach rud a dhéanaimid.

Agus an Straitéis seo á forbairt, lorgaíomar 
agus fuaireamar aiseolas ón bhfoireann, ónár 
gcomhghleacaithe i Ranna Rialtais eile, ó 
phríomhpháirtithe leasmhara agus ón bpobal. 
Ba mhaith liom buíochas a ghabháil le gach 
duine a chuidigh.

Mar fhocal scoir, ba mhaith liom buíochas 
a ghabháil le foireann na Roinne. Léiríonn a 
dtiomantas leanúnach, a ngairmiúlacht agus a 
dtoilteanas tabhairt faoin nuálaíocht gach lá a 
dtiomantas do mhisean na Roinne.

John McKeon
Ard-Rúnaí

Réamhrá ón Ard-Rúnaí

Ár Misean, Cuspóirí Straitéiseacha agus Luachanna

Is é misean na Roinne ná:

Rannpháirtíocht ghníomhach agus cuimsiú gníomhach sa tsochaí a chur 
chun cinn, trí thacaí ioncaim, seirbhísí fostaíochta agus seirbhísí eile a 
sholáthar.

Beartais & seirbhísí cearta
ag an am ceart san áit

cheart le haghaidh

Fostóirí Teaghlaigh & Leanaí

Daoine ar Scor & 
Seanóirí

Daoine in Aois
Oibre

Ár Misean, Cuspóirí Straitéiseacha agus Luachanna

Is é cuspóir foriomlán na Roinne do 2023 go 2026 ná:
Leanúint ar aghaidh ag cur na ndaoine ar a bhfreastalaímid i gceartlár gach 
a ndéanaimid: ag dearadh, ag forbairt, ag tógáil agus ag soláthar seirbhísí 
éifeachtacha agus éifeachtúla agus chun na críche sin, leanúint ar aghaidh chun ár 
bhfoireann, ár struchtúir agus ár bpróisis a fhorbairt.

An Custaiméir a chur i 
gCroílár Bheartais agus 
Sheachadta Seirbhíse

Éifeachtúlacht agus 
éifeachtacht chostais a 
spreagadh

An fhoireann, struchtúir 
agus próisis a fhorbairt

Mar Roinn is mór againn: 

1 2 3

Seirbhís Phoiblí:

Gairmiúlacht Iomlán:

Fócas ar Chustaiméirí:

Foireann Ghníomhach:

Nuálaíocht:

Táimid tiomanta do fhreastal ar mhuintir na hÉireann ar bhealach 
éifeachtach neamhchlaonta.

Táimid bródúil as ár ngairmiúlacht agus ár dtiomantas don 
ardchaighdeán i ngach rud a dhéanaimid.

Táimid go hiomlán tiomanta don difríocht dhearfach is féidir linn a 
dhéanamh do shaol ár gcustaiméirí agus do shochaí na hÉireann.

Creidimid go bhfuil ár n-éifeachtacht mar eagraíocht ag brath ar 
fhórsa saothair ardoilte agus gafa.

Creidimid go bhfuil an dearcadh agus an timpeallacht chun oiriúnú
agus bheith nuálach lárnach dár rathúlacht amach anseo.



Cuspóir Straitéiseach 01

Díreoidh ár gcur chuige maidir leis an gcuspóir 
seo a bhaint amach ar:

� gealltanais a sheachadadh i mBealaí chun 
Oibre, Treochlár um Chuimsiú Sóisialta, 
Treochlár um Athchóiriú Pinsean agus 
freagairt an Rialtais don Choimisiún um Leas 
agus Cánachas

�	 rannpháirtíocht	ghníomhach	sa	tsochaí	
a	chur	chun	cinn	chomh	maith	le	tacú	
le	fostaíocht	mar	bhealach	amach	as	an	
mbochtaineacht

�	 ag	cinntiú	seachadadh	leanúnach	
scéimeanna	agus	seirbhísí	na	Roinne	ar	
ardchaighdeán

�	 tacú	le	Gníomhaireachtaí	na	Roinne	i	
seachadadh	a	gcuid	feidhmeanna

�	 ag	seachadadh	Dualgas	na	Roinne	um	
Chomhionannas	agus	Cearta	Daonna	agus	
Plean	Gníomhaíochta	nua	na	Roinne

�	 tacú	le	cur	chuige	uile-Rialtais	maidir	le	
gníomhaíocht	ar	son	na	haeráide.

Trí dhíriú ar ár straitéisí ardleibhéil agus iad a 
sheachadadh, tá sé mar aidhm againn:

�	 eolas	a	chur	ar	bheartas	trí	thaighde	láidir,	
trí	mheastóireacht	agus	trí	rannpháirtíocht	
pháirtithe	leasmhara

�	 na	spriocanna	atá	leagtha	amach	
sa Treochlár um Chuimsiú Sóisialta a 
bhaint	amach	–	lena	n-áirítear	rátaí	
bochtaineachta	a	laghdú	agus	caighdeáin	
mhaireachtála	a	fheabhsú

�	 na	leibhéil	tomhaiste	sástachta	seirbhíse	
a	chothabháil	agus	a	fheabhsú	i	measc	na	
ndaoine	a	bhfreastalaímid	orthu

�	 rátaí	rannpháirtíochta	sa	mhargadh	saothair	
a	mhéadú	go	háirithe	i	measc	grúpaí	
imeallaithe

�	 feabhas	a	chur	ar	infhostaitheacht	na	
gcliant	dífhostaithe	agus	rannpháirtíocht	le	
fostóirí	a	mhéadú

�	 úsáideoirí	seirbhísí	a	éascú,	lena	n-áirítear	
daoine	faoi	mhíchumas,	rochtain	a	fháil	ar	
sheirbhísí	uile	na	Roinne

�	 a	chinntiú	go	ndéantar	seirbhísí	faoinár	
scéimeanna	go	léir	a	sheachadadh	go	
pras	agus	go	bhfuil	siad	ar	ardchaighdeán	
comhsheasmhach

An Custaiméir a chur i gcroílár Bheartais agus Sheachadta Seirbhíse

Straitéisí Ardleibhéil: Príomhthorthaí:

Cuspóir Straitéiseach 01

An Custaiméir a chur i gCroílár Bheartais agus Sheachadta Seirbhíse

�	 freagra	pras	a	thabhairt	ar	cheisteanna	
a	fhaightear	ó	chustaiméirí	agus	a	
n-ionadaithe

�	 leibhéil	clúdach	pinsin	a	mhéadú	agus	
inbhuanaitheacht	an	chórais	árachais	
shóisialaigh	a	fheabhsú	ag	an	am	céanna

�	 méaduithe	ar	chánacha	carbóin	a	léiriú	i	
dtionchar	forásach	trí	athruithe	cuí	ar	rátaí	
leasa	shóisialaigh

�	 Dleacht	agus	Plean	Gníomhaíochta	na	
hEarnála	Poiblí	um	Chomhionannas	agus	
Cearta	Daonna	a	fhoilsiú

�	 athruithe	atá	sa	Phlean	Gníomhaíochta	ar	
son	na	hAeráide	2023	agus	a	chomharba	a	
chur	chun	cinn.

Úsáidfear na táscairí seo a leanas chun dul 
chun cinn agus feidhmíocht a mheas:

�	 caighdeáin	phróiseála	éileamh	agus	
spriocanna	próiseála

�	 na	táscairí/méadrachtaí	atá	leagtha	amach	
sa Treochlár um Chuimsiú Sóisialta agus 
Bealaí chun Oibre (lena n-áirítear Straitéis 
Chuimsitheach Fostaíochta do Dhaoine faoi 
Mhíchumas)

�	 méadracht	sástachta	custaiméirí

�	 rannpháirtíocht	foirne	agus	méadrachtaí	
sástachta

�	 leibhéil	achomharc	cinntí	agus	amanna	
próiseála

� nuashonruithe ar Dhualgas agus Plean 
Gníomhaíochta	na	hEarnála	Poiblí	um	
Chomhionannas	agus	Cearta	Daonna	a	
chur chun cinn

�	 dul	chun	cinn	maidir	le	cur	chun	feidhme	na	
ngealltanas sa Chlár don Rialtas maidir le 
gníomhaíocht ar son na haeráide.

Táscairí Ardleibhéil:Príomhthorthaí ar aghaidh:

Éifeachtúlacht agus éifeachtacht chostais a spreagadh

Straitéisí Ardleibhéil: Príomhthorthaí:

Cuspóir Straitéiseach 02

Díreoidh ár gcur chuige maidir leis an gcuspóir 
seo a bhaint amach ar:
 � úsáid	‘digiteach	de	réir	méine’	as	bealaí	
seirbhíse	ar	líne	agus	digiteacha	a	sholáthar	
do	chustaiméirí

 � scéimeanna	agus	seirbhísí	a	aistriú	ó	ardáin	
oidhreachta TF

 � Straitéis	Chomhlíonta	agus	Frith-Chalaoise	
na	Roinne	a	chur	i	bhfeidhm	chun	sláine	
íocaíochta	a	fheabhsú

 � úsáid	a	bhaint	as	fianaise	ó	shonraí	agus	ó	
thaighde	chun	meastóireacht	a	dhéanamh	ar	
fhorbairt	beartais	agus	seirbhíse	agus	chun	
iad	a	threorú

 � faisnéis	a	chomhroinnt	le	comhlachtaí	
eile	san	Earnáil	Phoiblí	atá	faoi	réir	dea-
chleachtais	i	gcosaint	sonraí

 � leanúint	ag	obair	le	hOifig	na	nOibreacha	
Poiblí	(OOP)	chun	teicneolaíochtaí	glasa	a	
chur	i	bhfeidhm	agus	chun	éifeachtúlacht	
fuinnimh	a	fheabhsú

 � na	caighdeáin	is	fearr	i	TF/Cibearshlándáil	a	
chur	i	bhfeidhm

 � inbhuanaitheacht	agus	leorgacht	
fhadtéarmach	ár	gcóras	tacaíochta	ioncaim	a	
chinntiú

 � córas	Cuntasaíochta	Costais	agus	
Bainistíochta	a	fhorbairt	agus	a	chur	
i	bhfeidhm	chun	eolas	a	chur	ar	fáil	
d’oibríochtaí,	do	chinntí	bainistíochta	agus	
do	straitéisí

 � próisis	láidre	soláthraithe	agus	bainistíochta	
conartha	a	chur	i	bhfeidhm

 � leanúint	le	sárchleachtas	a	chur	i	bhfeidhm	i	
rialachas	corparáideach	agus	i	mbainistíocht	
airgeadais.

Trí dhíriú ar ár straitéisí ardleibhéil agus iad a 
sheachadadh, tá sé mar aidhm againn:

 � bonn	fianaise	láidir	a	chinntiú	d’fhorbairt	
beartais

 � leibhéil	féinseirbhíse	do	chustaiméirí	a	
mhéadú	trí	bhealaí	digiteacha

 � infhaighteacht	agus	athléimneacht	na	
seirbhíse	do	chustaiméirí	a	chinntiú

 � éifeachtúlacht	na	bpróiseas	agus	na	nósanna	
imeachta	a	fheabhsú

 � cruinneas	íocaíochta	a	fheabhsú/leibhéil	
calaoise	agus	earráide	a	laghdú

 � leibhéil	níos	airde	de	chomhoibriú	
idirghníomhaireachta	a	bhaint	amach	agus	
tacaíocht	a	thabhairt	do	sholáthar	seirbhíse	i	
gcomhlachtaí	poiblí	eile

 � feabhas	a	chur	ar	thráthúlacht	agus	ar	luach	
aisghabhála	fiachais

 � lorg	carbóin	na	Roinne	a	laghdú.

Éifeachtúlacht agus éifeachtacht chostais a spreagadh

Táscairí Ardleibhéil:

Cuspóir Straitéiseach 02

Úsáidfear na táscairí seo a leanas chun dul 
chun cinn agus feidhmíocht a mheas:

 � 	infhaighteacht	seirbhíse	agus	méadracht	
íocaíochta	in	am

 � 	raon	agus	leibhéal	úsáide	na	seirbhísí	ar	
líne	trí	MyWelfare.ie,	WelfarePartners	agus	
MyGovid.ie

 � 	an	leibhéal	tuairiscithe	sláine	íocaíochta	faoi	
shuirbhéanna	rialaithe

 � 	sciar	na	ró-íocaíochtaí	a	gnóthaíodh

 � 	cloí	le	paraiméadair	an	bhuiséid	oibriúcháin

 � 	sástacht	comhlachtaí	poiblí	eile	maidir	le	
cáilíocht	agus	éifeachtúlacht	na	seirbhísí	a	
chuirtear ar fáil ar a son

 � 	coimeádtar	Deimhniú	ISO	5001/Caomhnú	
agus	Bainistíocht	Fuinnimh

 � 	coimeádtar	Deimhniú	ISO	27001/	
Bainistíochta	Slándála	Faisnéise

 � 	coimeádtar	Deimhniú	Caighdeán	Seirbhíse	
Cáilíochta	ISSA.

An Fhoireann, Struchtúir agus Próisis a Fhorbairt

Straitéisí Ardleibhéil:

Príomhthorthaí:

Ráiteas Straitéise 2023-2026 | An Roinn Coimirce Sóisialaí

Cuspóir Straitéiseach 03

Díreoidh ár gcur chuige maidir leis an gcuspóir 
seo a bhaint amach ar:

 �  na gealltanais atá in Ár gCreat Seirbhíse 
Poiblí, Straitéis 2030 um Athnuachan na 
Státseirbhíse agus Seirbhísí Poiblí Níos Fearr 
- Straitéis 2030 um Chlaochlú na Seirbhíse 
Poiblí a chur i bhfeidhm

 � 	tacú	le	forbairt	leanúnach	lucht	saothair	atá	
cuimsitheach	agus	tiomanta

 � 	daoine	cumasacha	a	mhealladh	agus	a	
choinneáil	agus	iarracht	a	dhéanamh	
éagsúlacht	ár	bhfórsa	saothair	a	mhéadú	
ionas	gur	léiriú	níos	fearr	iad	ar	shochaí	na	
hÉireann sa lá atá inniu ann

 � 	ag	soláthar	foghlama	agus	forbartha	atá	ar	
ardchaighdeán,	atá	sainiúil	don	phost	agus	
atá	saindeartha	don	fhoireann	ar	fad

 � 	uirlisí	teicneolaíochta	cuí	agus	uirlisí	eile	a	
sholáthar	chun	cabhrú	leis	an	bhfoireann	ina	
gcuid	oibre

 � 	ag	obair	go	dlúth	le	heagraíochtaí	
ionadaíocha	foirne	ar	gach	gné	de	
chaidreamh	fostaithe

 �  ár gClár Rannpháirtíochta agus Nuálaíochta 
a	fhorbairt	agus	tacú	leis	mar	mhodh	chun	
an	fhoireann	a	mhealladh	chun	réitigh	a	
fhorbairt	ar	dhúshláin	eagraíochtúla

 � 	soghluaiseacht	foirne	a	éascú	laistigh	den	
eagraíocht	agus	ar	fud	na	Státseirbhíse

 � 	cultúr	na	Roinne	atá	dírithe	ar	an	
gcustaiméir	a	chosaint	i	dtimpeallacht	oibre	
chumaisc

 � 	tacú	go	gníomhach	le	folláine	na	foirne	agus	
a	chur	chun	cinn	trínár	n-aonad	folláine	
foirne

 � 	ár	Straitéis	um	Sheirbhís	do	Chustaiméirí	a	
chur	i	bhfeidhm

 � 	deimhniú	ón	gComhlachas	Slándála	Sóisialta	
Idirnáisiúnta	(CSSI/ISSA)	a	bhaint	amach	
maidir	le	córais	chosanta	shóisialta	a	riar

 � 	staidéar	pleanála	fórsa	oibre	straitéiseach	
a	thabhairt	chun	críche	thar	thréimhsí	ama	
3/5/10	mbliana.

Trí dhíriú ar ár straitéisí ardleibhéil agus iad a 
sheachadadh, tá sé mar aidhm againn:

 � 	leibhéil	arda	rannpháirtíochta	agus	
feidhmíochta	foirne	a	chur	chun	cinn

 � 	comhionannas	agus	cuimsiú	a	neadú	
mar	bhunluachanna	na	heagraíochta	go	
hinmheánach	agus	go	seachtrach

 � 	caighdeáin	seirbhíse	custaiméara	arda	a	
bhaint	amach	go	seasta

 � 	bheith	i	do	rogha	fostóir	

 � 	éagsúlacht	ár	bhfórsa	saothair	a	mhéadú.	

An Fhoireann, Struchtúir agus Próisis a Fhorbairt

Táscairí Ardleibhéil:

Ráiteas Straitéise 2023-2026 | An Roinn Coimirce Sóisialaí

Cuspóir Straitéiseach 03

Úsáidfear na táscairí seo a leanas chun dul 
chun cinn agus feidhmíocht a mheas:

 � 	rannpháirtíocht	foirne	agus	méadrachtaí	
sástachta

 � 	líon	na	mball	foirne	a	ghlacann	páirt	go	
rathúil	i	gcláir	fhoghlama	agus	fhorbartha

 � 	méadracht	sástachta	custaiméirí

 � 	Deimhniú	ISSA	le	haghaidh	
príomhfheidhmeanna

 � 	méadracht	AD	amhail	neamhláithreacht,	
rátaí	folúntais,	srl

 � 	seachadadh	gníomhaíochtaí	in Ár gCreat 
Seirbhíse Poiblí, Straitéis Athnuachan na 
Státseirbhíse 2030 agus Seirbhísí Poiblí 
Níos Fearr - Straitéis 2030 um Chlaochlú na 
Seirbhíse Poiblí.

11
Foireann na Roinne Coimirce 

Sóisialaí ag an Aonach um 
Thoirchis agus Leanbh

Ní mór na straitéisí agus na spriocanna seo a sheachadadh i dtimpeallacht 
oibriúcháin chasta arb iad is sainairíonna é raon leathan fachtóirí ilghnéitheacha 
agus idirghaolmhara.

Ár Roinn

Athruithe ar an
lucht saothair
lena n-áirítear 

cianobair Athrú aeráide/
Aistriú cóir 

Intleacht
shaorga 

Forbairtí
geopholaitiúla 

Forbairtí agus 
oibleagáidí an

Aontais Eorpaigh 
Oibleagáidí 

idirnáisiúnta lena 
n-áirítear

spriocanna forbartha 
inbhuanaithe

Athruithe
déimeagrafacha
agus daonra lena 
n-áirítear imirce 

Coinníollacha
sóisialta agus 

margadh saothair

Ceanglais
dlí/rialála  

Fachtóirí
oibriúcháin 

inmheánacha

Tionchair
intíre  

Fachtóirí
domhanda

Comhthéacs 
eacnamaíoch agus 

státchiste

Seirbhísí
digiteacha
a fhorbairt

Clár oibre 
athchóirithe na 
hearnála poiblí

Rialacháin lena 
n-áirítear cosaint 

sonraí agus dualgas 
na hearnála poiblí 

Daoine agus Struchtúir: Teicneolaíocht agus Próisis:

Tacóidh na cumasóirí seo ár gCuspóirí Straitéiseacha laistigh 
den timpeallacht seo a bhaint amach:

 �  cultúr agus luachanna láidre arna dtacú 
ag cumarsáid oscailte laistigh den 
eagraíocht

 �  tiomantas don nuálaíocht ar fud na 
heagraíochta 

 �  infhaighteacht tacaíochtaí folláine don 
fhoireann

 �  struchtúir agus próisis rannpháirtíochta 
pháirtithe leasmhara bunaithe

 �  struchtúir agus próisis rannpháirtíochta 
foirne bunaithe

 �  teagmháil agus comhoibriú dlúth le 
heagraíochtaí ionadaíocha foirne

 �  caidreamh láidir soláthraithe

 �  cláir oideachais agus oiliúna dea-fhorbartha 
chun eolas, inniúlachtaí agus ceannaireacht 
a neartú ar fud na heagraíochta

 �  próisis láidre um bainistíocht riosca agus 
géarchéime

 �  tacaíocht agus ceannaireacht ó chláir níos 
leithne um Athchóiriú agus Athnuachan na 
Seirbhíse Poiblí.

 �  infheistíocht leanúnach i gcibearshlándáil 
chun cosaintí teicneolaíochta na Roinne a 
neartú

 �  infheistíocht leanúnach maidir le 
teicneolaíochtaí nua-aimseartha agus i 
dteicneolaíochtaí nua-aimseartha

 �  úsáid seirbhísí comhroinnte, ar nós NSSO, 
OGP, OPW, AGO, CSSO agus OGCIO

 �  úsáid níos mó a bhaint as na hardáin 
ar líne, mywelfare.ie, mygovid.ie agus 
welfarepartners.ie

 �  úsáid níos fearr a bhaint as teicnící 
cuntasaíochta costais agus bainistíochta 
chun bonn eolais a chur faoi 
chinnteoireacht ghnó

 �  infheistíocht i dteicneolaíochtaí 
éifeachtúlachta fuinnimh agus i 
dtionscnaimh inbhuanaitheachta

 �  cur i bhfeidhm na gcaighdeán dea-
chleachtais aitheanta amhail ITIL, ISSA, 
agus ISO (lena n-áirítear SO 27001 agus 
ISO 5001).

Rialachas:

Tacóidh na cumasóirí seo ár gCuspóirí Straitéiseacha laistigh 
den timpeallacht seo a bhaint amach:

 �  cloí le Cód Cleachtais an Chreata um 
Rialachas Corparáideach maidir le rialachas 
comhlachtaí státurraithe agus Nósanna 
Imeachta Airgeadais Poiblí ar bhonn 
leanúnach

 �  próiseas comhtháite bainistíochta riosca 
agus pleanála gnó

 �  cur chuige trí líne chosanta tríd an Aonad 
Iniúchta Inmheánaigh agus an Coiste 
Iniúchta agus Riosca

 �  príobháideacht sonraí agus beartais, 
caighdeáin agus treoirlínte

 �  úsáid a bhaint as comhlachtaí comhairleacha 
seachtracha, amhail an Comhairle 
Chomhairleach ar Mhargadh an tSaothair, 
chun dúshlán agus comhairle a thabhairt 
don Roinn maidir le beartais agus seirbhísí

 �  rannpháirtíocht struchtúrtha le páirtithe 
leasmhara (m.sh., Abhcóideacht/Eagraíocht 
Neamhrialtais) agus úsáid léargais 
chustaiméirí ó shuirbhéanna chun léargas 
custaiméara ar fheidhmíocht a sholáthar

 �  dul chun cinn i dtreo spriocanna 
éifeachtúlachta fuinnimh 2030 a bhaint 
amach

 �  iniúchtaí seirbhíse seachtracha trí 
ISO agus ISSA.

Freastalaithe Fóraim
Réamh-Bhuiséid14

Bearta agus Spriocanna Aschuir 2021

 � Feabhsóimid an buiséadú do chostais a 
bhaineann le déimeagrafaic. Tabharfar tús 
áite do chaiteachas i réimsí na sláinte agus 
leasa shóisialaigh le haghaidh buiséadú 
feabhsaithe. Beidh ar gach Aire pleananna 
feabhsúcháin agus athchóirithe seirbhíse 
a tháirgeadh i gcomhar leis an Roinn 
Caiteachais Phoiblí, Seachadadh agus 
Athchóiriú an Phlean Forbartha Náisiúnta. 
Ní mór róchaiteachas buiséid laistigh den 
bhliain bhuiséadach a áireamh i bpleananna 
buiséadacha na Roinne gach bliain, i 
gcomhréir le hathruithe ar Bhuiséad 2020.

 � Croí-rátaí leasa shóisialaigh seachtainiúla a 
chosaint.

 � Aitheantas a thabhairt do thábhacht 
na sochar coimhdeach agus na critéir 
incháilitheachta do ghrúpaí leochaileacha.

 � Leanfar le haon athruithe a dhéanfar ar 
fhorálacha leasa shóisialaigh de bheith profa 
ó thaobh inscne agus comhionannais.

 � Scrúdú a dhéanamh ar roghanna maidir le 
réiteach pinsin do chúramóirí, ar mná iad a 
bhformhór, go háirithe leanaí faoi éagumas, 
mar aitheantas ar luach ollmhór na hoibre a 
dhéanann siad.

 � Infhaighteacht scéimeanna gníomhachtaithe 
a mhéadú, lena n-áirítear iad siúd atá á 
reáchtáil ag seirbhísí fostaíochta áitiúla.

 � Bainfimid úsáid as an taighde a rinneadh le 
déanaí ar chostas an mhíchumais do dhaoine 
aonair agus do theaghlaigh chun treoir cheart 
a thabhairt do threoir bheartais amach anseo.

 � Tionscnaimh a fhorbairt a fheabhsaíonn 
deiseanna fostaíochta do dhaoine faoi 
mhíchumas a bhfuil cónaí orthu i gceantair 
thuaithe, lena n-áirítear trí roghanna 
cianoibre.

 � Filleadh ar Phinsean Míchumais nó Easláine 
a bhogadh go mear do dhaoine nuair nach 
n-éiríonn le deiseanna fostaíochta.

 � Scéimeanna fostaíochta spriocdhírithe a 
mhionchoigeartú agus a leathnú, mar an 
Scéim Fóirdheontas Pá (SFP/WSS) agus an 
Clár Cumais, chun cabhrú le níos mó daoine 
faoi mhíchumas fanacht san fhórsa saothair.

 � Cláir gníomhachtaithe margadh saothair atá 
láidir agus éagsúil a chur i bhfeidhm.

 � Feabhas a chur ar scéimeanna agus ar 
thionscnaimh um fhilleadh ar an obair 
chun cabhrú leo siúd atá ag lorg deiseanna 
fostaíochta nua tar éis na géarchéime a 
fheabhsú.

 � Athbhreithniú a dhéanamh ar an Liúntas um 
Fhilleadh ar Oideachas, lena chinntiú gur 
féidir leis cabhrú leo siúd atá dífhostaithe 
mar thoradh ar COVID-19 rochtain a fháil ar 
oideachas agus oiliúint.

 � Leanúint ar aghaidh ag maoiniú na Seirbhíse 
Réitigh Riaráistí Morgáiste, Abhaile.

 � An teidlíocht don Scéim Saorthaistil a 
choinneáil do gach duine atá 66 bliana d’aois 
agus níos sine.

 � Oibriú le hoibreoirí príobháideacha bus agus 
leis an Údarás Náisiúnta Iompair (ÚNI/NTA) 
ionas go mbeidh an Scéim Saorthaistil ar fáil 
ar gach bealach bus ceadúnaithe poiblí.

Gealltanais sa Chlár don Rialtas: Ár dTodhchaí Roinnte, áit a bhfuil ról 
ceannais ag an Roinn Coimirce Sóisialaí

 �  Deireadh a chur leis an ngá atá le dhá 
thuarascáil speisialtóra a bheith ag duine 
16 agus 17 mbliana d’aois sular féidir leo 
iarratas a dhéanamh ar aitheantas dlíthiúil 
inscne, trí fhoráil d’fhéindhearbhú, le toiliú 
tuismitheora agus trí idirghabháil a chur 
ar fáil ar bhonn deonach. Áireofar leis 
na feabhsuithe sin deimhniú um inscne 
a aithint a sholáthróidh cruthúnas ar 
athrú ainm, chomh maith le hinscne. Tús 
a chur le taighde chun socruithe do leanaí 
faoi 16 bliana d’aois a scrúdú. Críoch a chur 
le hobair an ghrúpa idir-rannach a bhfuil 
sé de chúram air aitheantas dlíthiúil daoine 
neamhdhénártha a scrúdú.

 �  A chinntiú go bhfuil leibhéil an Fhorlíonadh 
Cíosa agus na hÍocaíochta Cúnaimh 
Tithíochta (ÍCT/HAP) leordhóthanach chun 
tacú le teaghlaigh leochaileacha, fad is a 
mhéadaímid an soláthar tithíochta sóisialta 
(i gcomhar leis an Roinn Tithíochta, Rialtais 
Áitiúil agus Oidhreachta).

 �  A chinntiú go bhfuil na harduithe sa 
cháin charbóin forásach trí €3 billiún 
a chaitheamh ar spriocdhírithe leasa 
shóisialaigh agus ar thionscnaimh eile chun 
bochtaineacht breosla a chosc agus aistriú 
cóir a chinntiú.

 �  Dáileadh na hÍocaíochta Dífhostaíochta 
Paindéime amach anseo a leagan amach, 
bunaithe ar phrionsabail na cothroime agus 
an chothromais.

 �  Tacaí cuardaitheora poist a fheabhsú do 
dhaoine faoi 24 bliana d’aois thar shaolré an 
Rialtais.

 �  Leanúint ar aghaidh ag tabhairt 
tosaíochta agus ag cosaint tacaíochtaí 
do thuismitheoirí aonair, ag féachaint do 
mholtaí Thuarascáil Chomhchoiste an 
Oireachtais um Chosaint Shóisialta ar Staid 
na dTuismitheoirí Aonair in Éirinn (2017).

 �  Gníomhú chun ár gcóras cothabhála leanaí 
a athchóiriú agus chun aghaidh a thabhairt 
ar phríomhcheisteanna amhail ríomh, éascú 
agus forfheidhmiú, arna threorú ag dea-
chleachtas idirnáisiúnta agus i bhfianaise 
thorthaí Athbhreithniú Murphy.

 �  An Pinsean Stáit a choinneáil mar 
bhunchloch do chóras pinsin na hÉireann.

 �  Is féidir le daoine atá 65 bliana d’aois 
a gceanglaítear orthu nó a roghnaíonn 
dul ar scor go luath ‘Liúntas nó Pinsean 
Luathscoir’ a fháil ag an ráta céanna a 
bhaineann cuardaitheoirí poist leas as gan 
ceanglas síniú isteach, páirt a ghlacadh in 
aon bhearta gníomhachtaithe nó a bheith 
ar fáil le haghaidh oibre agus ag lorg oibre i 
ndáiríre.

 �  Coimisiún um Phinsin a bhunú chun 
ceisteanna inbhuanaitheachta agus 
incháilitheachta le pinsin stáit agus leis 
an gCiste Árachais Shóisialaigh a scrúdú. 
Leagfaidh an Coimisiún amach roghanna 
don Rialtas chun aghaidh a thabhairt 
ar shaincheisteanna lena n-áirítear 
aois cháilitheach, rátaí ranníocaíochta, 
ranníocaíochtaí iomlána agus ceanglais 
incháilitheachta.

 �  Ag feitheamh ar thuarascáil an Choimisiúin 
um Pinsin agus ar aon chinntí Rialtais ina 
dhiaidh sin ar a mholtaí, fanfaidh aois an 
Phinsin Stáit ag 66 bliain agus cuirfear 
an t-ardú go 67 bliain siar. Tabharfaidh 
sé seo deis don Rialtas breithniú iomlán 
a dhéanamh ar aon athruithe buana. 
Tuairisceoidh an Coimisiún faoi mhí 
an Mheithimh 2021. Déanfaidh an 
Rialtas beart ag féachaint do mholtaí an 
Choimisiúin laistigh de 6 mhí.

 �  Cur chuige Ranníocaíochtaí Iomlána 
a thabhairt isteach, ag ailíniú pinsean 
ranníocach duine níos dlúithe leis 
na ranníocaíochtaí a dhéanann siad. 
Áireoidh sé seo foráil do ranníocaíochtaí 
creidiúnaithe, ag cinntiú nach bhfuil daoine 
a thógann am saor ón obair chun aire a 
thabhairt do ghaolta faoi mhíbhuntáiste.

 �  Tabharfaidh an Rialtas nua isteach 
córas uathoibríoch clárúcháin pinsin. 
Agus an brú eisceachtúil atá ar fhostóirí 
agus ar fhostaithe á gcur san áireamh 
anois, beidh muid ag iarraidh scéim rollaithe 
uathoibríoch a sheachadadh de réir a chéile 
bunaithe ar na prionsabail seo a leanas: 
Déanfaidh oibrithe agus fostóirí araon 
ranníocaíochtaí meaitseála agus déanfaidh 
an Stát ranníocaíochtaí a bhreisiú; Déanfar 
feidhmiú céimneach thar thréimhse deich 
mbliana ar an méid a dhéanann oibrithe; 
Beidh foráil maidir le diúltú a bheith 
páirteach ann dóibh siúd a roghnaíonn 
diúltú a bheith páirteach; Beidh raon táirgí 
coigiltis scoir ag oibrithe le roghnú astu; 
Gearrfar teorainn táillí ar sholáthraithe 
pinsin.

 �  Córas a thabhairt isteach chun cur ar 
chumas daoine fáil ar a bpinsean ranníocach 
stáit a iarchur ar bhonn bliantúil, lena 

n-áirítear méaduithe achtúireacha ar 
íocaíocht a luaithe is indéanta.

 �  Éascú a dhéanamh orthu siúd nach bhfuil 
taifead iomlán árachais shóisialaigh acu a 
soláthar scoir a mhéadú trí roghnú leanúint 
ar aghaidh ag déanamh íocaíochtaí ÁSPC 
thar aois inphinsin.

 �  Déanfar machnamh ar gach aicme ÁSPC 
a mhéadú le himeacht ama chun an Ciste 
Árachais Shóisialaigh a athlánú chun 
cabhrú le híoc as bearta agus athruithe 
atá le comhaontú, lena n-áirítear, i measc 
nithe eile, ar chóras na bpinsean stáit, 
feabhsuithe ar shochair pá breoiteachta 
gearrthéarmacha, sochair saoire do 
thuismitheoirí, sochar cuardaitheora poist 
pá-choibhneasa agus sochair chóireála 
(leighis, fiaclóireachta, optúil, éisteachta).

 �  Leanúint ar aghaidh ag tacú leis an bhFóram 
um Chuimsiú Sóisialta bliantúil mar 
mhodh tábhachtach chun rannpháirtíocht 
a chur chun cinn idir daoine atá thíos le 
bochtaineacht agus eisiamh, an earnáil 
phobail agus dheonach agus an Rialtas.

 �  Agus muid ag teacht amach as an 
bpaindéim COVID, ní mór dúinn tógáil ar 
an aontacht, a bhí bunúsach inár bhfreagra 
chun torthaí a fheabhsú dóibh siúd atá ag 
streachailt ar ioncam íseal, atá ag streachailt 
le freagrachtaí cúraim, a bhfuil orthu a 
dteaghlach a thógáil leo féin, nó a bhfuil 
cónaí orthu faoi mhíchumas. Leanfar le 
haon athruithe a dhéanfar ar fhorálacha 
leasa shóisialaigh de bheith profa ó thaobh 
inscne agus comhionannais. Déanfaimid é 
seo trí chur i bhfeidhm dian na straitéise 
um chuimsiú sóisialta nua, Treochlár don 
Chuimsiú Sóisialta 2020-2025.

Aguisín B

 � Reachtaíocht a dhéanamh chun foráil a 
dhéanamh do shaoire agus sochar uchtaíoch 
do lánúineacha aonghnéis uchtála (i 
gcomhar leis an Roinn Leanaí, Míchumais, 
Comhionannais agus Lánpháirtíochta).

 � Bunóimid Coimisiún um Leas agus Cánachas 
chun breithniú neamhspleách a dhéanamh 
ar an mbealach is fearr is féidir leis an gcóras 
cánach tacú le gníomhaíocht eacnamaíoch 
agus fostaíocht mhéadaithe agus rathúnas 
a chur chun cinn, agus ag an am céanna a 
chinntiú go bhfuil dóthain acmhainní ar fáil 
chun freastal ar chostais na seirbhísí poiblí 
agus na dtacaíochtaí sa mheántéarma agus 
níos fadtéarmaí (i gcomhar leis an Roinn 
Airgeadais).

 � Cúram Dochtúra Teaghlaigh saor in aisce a 
leathnú chuig cúramóirí atá ag fáil Deontas 
Tacaíochta Cúramóra (i gcomhar leis an 
Roinn Sláinte).

 � omhtháthú seirbhísí digiteacha sa Rialtas 
a fhorbairt tuilleadh agus cruthú aonaid 
dhigitigh chun tuilleadh seirbhísí poiblí a 
chur chun cinn ar líne (i gcomhar leis an 
Roinn Caiteachais Phoiblí, Seachadadh agus 
Athchóirithe an Phlean Forbartha Náisiúnta).

 � Clár uas-sciliú agus athoiliúint a chur i 
bhfeidhm ionas gur féidir le hoibrithe ó 
earnálacha nach dócha go bhfillfidh siad ar 
a lánacmhainneacht an bhliain dár gcionn 
leas a bhaint as deiseanna in earnálacha 
eile níos inbhuanaithe. Mar chuid de 
sin, foilseoimid Plean Gníomhaíochta 
nuashonraithe do Phrintíseachtaí chun 
breathnú ar bhealaí nua chun printíseachtaí 
a struchtúrú, a mhaoiniú agus a chur 
chun cinn. Beidh spriocanna sonracha 
aige maidir le glacadh le printíseachtaí ag 
mná, daoine faoi mhíchumas agus grúpaí 
faoi mhíbhuntáiste. Faoi dheireadh 2020, 
forbróimid píblíne láidir de phrintíseachtaí 
agus de chúrsaí oiliúna (lena n-áirítear 
printíseachtaí lánfhásta) chun tacú lenár 
gcéim téarnaimh agus chun slite beatha nua 
a sholáthar do dhaoine a bhfuil spéiseanna 
agus cumais éagsúla acu. Déanfaimid 
printíseachtaí agus cúrsaí oiliúna a leabú i 
bhfiontraíocht na hÉireann (i gcomhar leis an 
Roinn Breisoideachais agus Ardoideachais, 
Nuálaíochta agus Eolaíochta).

Gealltanais sa Chlár don Rialtas: Ár dTodhchaí Roinnte, áit a bhfuil ról 
ranníocach ag an Roinn Coimirce Sóisialaí

 � Soláthairtí fillte a thabhairt isteach i 
gcomhpháirtíocht le fostóirí, chun tacú 
le mná a ghlac am saor ón obair chun 
a dteaghlaigh a thógáil nó chun aire a 
thabhairt do ghaolta, chun dul isteach arís sa 
mhargadh saothair trí chláir nua oideachais, 
oiliúna agus forbartha   

 � Saoire thuismitheora le pá a shíneadh do 
thuismitheoirí, chun ligean dóibh níos 
mó ama a chaitheamh lena leanbh sa 
chéad bhliain (i gcomhar leis an Roinn 
Leanaí, Comhionannais, Míchumais, 
Lánpháirtíochta agus Óige).

 � Imscrúdú a dhéanamh ar sholáthar saoire 
le pá agus soláthar cosanta sóisialta 
d’íospartaigh foréigin teaghlaigh (i gcomhar 
leis an R/Dlí agus Cirt).

 � Clár feasachta agus tacaíochta a chur chun 
cinn d’fhostóirí chun tacú le hearcú agus 
coinneáil daoine faoi mhíchumas.

 � Scórchárta cothromaithe do gach réimse 
den bheartas poiblí, dírithe ar thorthaí agus 
ar an tionchar a bhíonn ag na beartais sin 
ar dhaoine aonair agus ar phobail. Ar dtús, 
beidh sé seo dírithe ar thithíocht, oideachas 
agus sláinte.

 � Fiosrú ar conas is féidir le hÉirinn a bheith 
chun tosaigh maidir le cearta na saoránach 
a chosaint maidir le teicneolaíocht 
aitheantais aghaidhe, rochtain ar uirlisí 
criptithe, agus neodracht idirlín.

 � Claochlú digiteach sa tseirbhís phoiblí a 
thiomáint, le comhtháthú níos fearr ar 
sheirbhísí digiteacha. Ní mór go n-áireofaí 
i bpleananna buiséid agus caiteachais do 
gach Roinn bearta a thiomáineann digitiú 
na seirbhísí poiblí agus a oibríonn laistigh 
dár seirbhísí poiblí, agus ag an am céanna 
rochtain ar na seirbhísí sin a choimeád do 
chách (i gcomhar leis an Roinn Caiteachais 
Phoiblí, Seachadadh agus Athchóiriú an 
Phlean Forbartha Náisiúnta).

 � Táimid tiomanta do bhuiséid 
phearsantaithe a thabhairt isteach, soláthar 
seirbhísí do dhaoine faoi mhíchumas a 
fheabhsú trí raon roghanna, lena n-áirítear 
bróicéirí seirbhísí, agus daoine a chumasú 
chun na tacaíochtaí is mó a fhreastalaíonn 
ar a gcuid riachtanas a roghnú. Beidh sé 
seo bunaithe ar thaithí na scéimeanna 
píolótacha.

 � Bealach a leagan amach chun an 
Fóirdheontas Pá Sealadach a chur i 
bhfeidhm amach anseo.

 � Oibriú ar fud an rialtais chun aghaidh a 
thabhairt ar bhochtaineacht bia i leanaí 
agus a chinntiú nach mbíonn ocras ar aon 
leanbh.

